
Հայաստանի Հանրապետության քաղաքացիական օրենսգրքի 63-րդ հոդվածի,  64-րդ հոդվածի 2-րդ մասի և «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «զ» ​կետի պահանջներին  համապատասխան`  Հայաստանի Հանրապետության կառավա​րությունը  որոշում է. 

1. «Երևանի պետական ֆինանսատնտեսագիտական քոլեջ» պետական ոչ առևտրային կազմակեր​պու​թյունը (պետական գրանցման համարը՝ 282.210.04598) միացման ձևով վերակազմակերպել` միացնելով «Հայաստանի պետական տնտեսագիտական համալսարան» պետական ոչ առևտրային կազմակերպությանը (պետական գրանցման համարը՝ 273.210.03225):

2. Սահմանել, որ՝

1) «Երևանի պետական ֆինանսատնտեսագիտական քոլեջ» պետական ոչ առևտրային կազմակերպության իրավահաջորդը  «Հայաստանի պետական տնտեսագիտական համալսարան» պետական ոչ առևտրային կազմակերպությունն է, և վերջինիս են անցնում  միացված իրավաբանական անձի իրավունքներն ու պարտականությունները՝ փոխանցման ակտին համապատասխան. 

2) վերակազմակերպման հետ կապված ծախսերը կատարվելու են «Հայաստանի պետական տնտեսագիտական համալսարան»  պետական ոչ առևտրային կազմակերպության միջոցների հաշվին:
3. Հայաստանի Հանրապետության կրթության և գիտության նախարարին՝ սույն որոշումն ուժի մեջ մտնելուց հետո երկամսյա ժամկետում  ապահովել`

  1) գույքի հանձնման-ընդունման աշխատանքների կատարումը, ինչպես նաև հաստատել նշված գույքի կազմի, միացման պայմանագրի և փոխանցման ակտի հաստատումը.
 2) «Երևանի պետական ֆինանսատնտեսագիտական քոլեջ» պետական ոչ առևտրային կազմակերպության գործունեության դադարման պետական գրանցումը.
 3) «Հայաստանի պետական տնտեսագիտական համալսարան»  պետական ոչ առևտրային կազմակերպության կազմում «Երևանի պետական ֆինանսատնտեսագիտական քոլեջ» պետական ոչ առևտրային կազմակերպության ուսանողների` նախնական և միջին մասնագիտական կրթական ծրագրերով շարունակական ուսումնառության բնականոն գործընթացը:

4. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո եռամսյա ժամկետում «Հայաստանի պետական տնտեսագիտական համալսարան» պետական ոչ առևտրային կազմակերպության հետ կնքել «Երևանի պետական ֆինանսատնտեսագիտական քոլեջ»  պետական ոչ առևտրային կազմակերպության հետ կնքված  անշարժ գույքի անհատույց օգտագործման մասին N 18/009 պայմա​նա​գրում սույն որոշումից բխող պայմանագրի փոփոխման մասին համա​ձայ​նա​գիր (այսուհետ՝ համաձայնագիր)՝ դրանում նախատեսելով, որ համաձայնագրի նոտա​րական վավերացման և համաձայնագրից ծագող գույքային իրավունքների պետական գրանց​ման ծախսերը ենթակա են իրականացման «Հայաստանի պետական տնտեսագիտական համալսարան» պետական ոչ առևտրային կազմակերպության միջոցների հաշվին:

5. Հայաստանի Հանրապետության  կառավարության  2005 թվականի      հոկտեմբերի 6-ի ««Հայաստանի պետական տնտեսագիտական համալսարան» պետական ոչ առևտրային կազմակերպության կանոնադրությունը հաստատելու և Հայաստանի Հանրապետության կառավարության 2002 թվականի մայիսի 31-ի N 642-Ն որոշումն ուժը կորցրած ճանաչելու մասին» N 1718-Ն որոշ​ման հավելվածում 7-րդ կետից հետո  լրացնել նոր 7.1-րդ կետ հետևյալ բովանդակությամբ. 

«7.1. «Հայաստանի պետական տնտեսագիտական համալսարան» պետական ոչ առևտրային կազմակերպությունը «Երևանի պետական ֆինանսատնտեսագիտական քոլեջ» պետական ոչ առևտրային կազմակերպության իրավահաջորդն է (պետական գրանցման համարը՝ 282.210.04598):»:

6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ

ՀՀ կառավարության  որոշման նախագծի 

1. Անհրաժեշտությունը 

Համաձայն «ՀՀ միջին մասնագիտական  ուսումնական հաստատությունների բարձր առաջադիմություն  ցուցաբերած շրջանավարտների՝ բարձրագույն  ուսումնական հաստատություններում համապատասխան մասնագիտությամբ  կրթությունը  շարունակելու»  կարգի Հայաստանի պետական տնտեսագիտական  համալսարանում  կրթությունը շարունակելու  խնդրանքով  դիմած տարբեր քոլեջների շրջանավարտների ուսումնառած կրթական ծրագրերը միայն նվազագույն թույլատրելի  չափով են համապատասխանեցված «Հայաստանի պետական տնտեսագիտական համալսարան» պետական ոչ առևտրային կազմակերպության /այսուհետ՝ համալսարան/ նույնանուն կրթական ծրագրերին: 


2. Ընթացիկ իրավիճակը և խնդիրները  

«Երևանի պետական ֆինանսատնտեսագիտական քոլեջ» պետական ոչ առևտրային կազմակերպությունն /այսուհետ՝ քոլեջ/ իր ուղղվածությամբ ամենամոտն է համալսարանի ֆինանսահաշվային բլոկի մասնագիտություններին: Նշված քոլեջը միացնելով համալսարանին հնարավորություն կտա ինչպես կրթական ծրագրերը առավելագույնս համապատասխանեցնել  համալսարանի կրթական ծրագրերին, այնպես էլ նվազագույնի կհասցվի  առաջացող  առարկայական  տարբերությունների  քանակը: Քոլեջում ընդհանրական և մասնագիտական գիտելիքներ տվող տարբեր առարկաների դասավանդմանը կներգրավեն համալսարանի որակյալ պրոֆեսորադասախոսական կազմին:

3.Կարգավորման նպատակը և բնույթը

Սույն որոշման ընդունման դեպքում կբարելավվի Հայաստանի Հանրապետության միջին մասնագիտական կրթության և ուսուցման որակը` պետական կրթական չափորոշիչների և ծրագրերի պահանջներին համապատասխան:

4. Նախագծի մշակման գործընթացում ներգրավված ինստիտուտները և անձինք


Նախագծի մշակմանը այլ ինստիտուտներ և անձիք  չեն մասնակցել:

5. Ակնկալվող արդյունքը

Սույն որոշման ընդունման արդյունքում կբարձրանա ուսումնական հաստատության կառավարման արդյունավետությունը, կբարելավվեն շենքային պայմանները՝ հնարավորություն ստեղծելով մեկ հաստատության ներսում ապահովել տարբեր մասնագիտական կրթական ծրագրերի իրականացումը:

ՏԵՂԵԿԱՆՔ
Հայաստանի Հանրապետության կառավարության « ՀՀ կառավարության ««Երևանի պետական ֆինանսատնտեսագիտական քոլեջ» պետական ոչ առևտրային կազմակեր​պու​թյունը վերակազմակերպելու, Հայաստանի Հանրապետության կառավարության 2005 թվականի հոկտեմբերի 6-ի N 1718-Ն որոշ​ման մեջ լրացում կատարելու մասին» որոշման նախագծի ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին
 
Հայաստանի Հանրապետության  կառավարության ««Երևանի պետական ֆինանսատնտեսագիտական քոլեջ» պետական ոչ առևտրային կազմակեր​պու​թյունը վերակազմակերպելու, Հայաստանի Հանրապետության կառավարության 2005 թվականի հոկտեմբերի 6-ի N 1718-Ն որոշ​ման մեջ լրացում կատարելու մասին»   որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
Հայաստանի Հանրապետության կառավարության  ««Երևանի պետական ֆինանսատնտեսագիտական քոլեջ» պետական ոչ առևտրային կազմակեր​պու​թյունը վերակազմակերպելու, Հայաստանի Հանրապետության կառավարության 2005 թվականի հոկտեմբերի 6-ի N 1718-Ն որոշ​ման մեջ լրացում կատարելու մասին» որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության  կառավարության ««Երևանի պետական ֆինանսատնտեսագիտական քոլեջ» պետական ոչ առևտրային կազմակեր​պու​թյունը վերակազմակերպելու, Հայաստանի Հանրապետության կառավարության 2005 թվականի հոկտեմբերի 6-ի N 1718-Ն որոշ​ման մեջ լրացում կատարելու մասին» որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:  

Տ Ե Ղ Ե Կ Ա Ն Ք
Հայաստանի Հանրապետության կառավարության  որոշման նախագծի  վերաբերյալ  դիտողությունների և առաջարկությունների մասին

	N/N
	Գերատեսչությունների 

անվանումը
	     Առաջարկություններ և դիտողություններ  
	Նշումներ կատարման վերաբերյալ

	1
	ՀՀ արդարադատու

թյան նախարարություն
27.11.2015

01/14/14682-15

	Առաջարկում է 
1. որոշման նախագծի 3-րդ կետում «նախարարին» բառից հետո անհրաժեշտ է լրացնել «սույն որոշման ուժի մեջ մտնելուց հետո» բառերը:

2. Հիմք ընդունելով «Իրավական ակտերի մասին» Հայաստանի Հանրապետության օրենքի 45-րդ հոդվածի 4-րդ մասի պահանջները՝ նախագծի 5-րդ կետում «8-րդ կետ» բառերն անհրաժեշտ է փոխարինել «7.1 կետ» բառով


	1.Ընդունված է
2.Ընդունված է


	2
	 ՀՀ  տարածքային կառավար-ման և արտակարգ իրավիճակների նախարարություն  
27.10.2015թ.

1/06.3/15735-15
	Առաջարկություն և դիտողություն չունի
	

	 3
	ՀՀ ֆինանսների նախարարություն
05.11.2015

01/83-2/33692-15

	Առաջարկում է 
1.Նախագծի 4-րդ կետում «Հայաստանի Հանրապետության կրթության և գիտության նախարարության Գյումրու ակադեմիական վարժարան» բառերը փոխարինել «Հայաստանի պետական տնտեսագիտական համալսարան» բառերով:

2. Նախագծի 5-րդ կետում ՀՀ կառավարության որոշման անվանումը շտկել՝ «հոկտեմբերի 6-ի N 642-N» բառերը փոխարինել «մայիսի 31-ի N 642-Ն» բառերով:
	1.Ընդունված է
 2.Ընդունված է

	4
	ՀՀ կառավարությանն առընթեր պետական գույքի  կառավարման վարչություն
02.11.2015թ.
  01/22.22/5524-15
	Առաջարկում է որոշման նախագծի 4-րդ կետում <<Հայաստանի Հանրապետության կրթության և գիտության նախարարության Գյումրու ակադեմիական վարժարան>> բառերը փոխարինել <<Հայաստանի պետական տնտեսագիտական համալսարան>> բառերով: 
	Ընդունված է



